
БАСҚАРМА 
БАСШЫСЫ 
ТАҒАЙЫНДАЛДЫ

Кеше облыс әкімі Нұрлыбек 
Нәлібаевтың төрағалығымен 

өткен кадрлық өзгерістерге 
байланысты актив отырысында 

облыстық табиғи ресурстар 
және табиғат пайдалануды 

реттеу басқармасының жаңадан 
тағайындалған басшысы 

таныстырылды. 

Бұл лауазымға бұрын Арал 
ауданының әкімі қызметін атқарған 
Сермағамбетов Серік Сағитжанұлы 
тағайындалды.

– Серік Сағитжанұлы Арал ау да
нында 3 жылға жуық қызмет жасап, 
ау  данның әлеуметтікэконо мика лық да
муының оң динамикасын қалып тас тыр
ды. Арал ауданы Мемлекет басшысы 
ҚасымЖомарт Кемелұлының ерекше 
қамқорлығында, ондағы бастамаларға 
айрықша көңіл бөледі. Биыл Қазақстан 
Халықаралық Аралды құтқару қорына 
төрағалық етеді. Қазіргі уақытта 
теңіздің кепкен ұлтанына сексеуіл егу 
жұмыстары қарқынды жүргізілуде. 

Жыл қорытындысымен аудан 
бюджеті 17,5 млрд теңге болып, соңғы 3 
жылда екі есе өсті. Осы уақытта ауданға 
56,6 млрд теңге инвестиция тартылып, 
ауыл шаруашылығы жалпы өнімінің 
көлемі 1,5 есе, өнеркәсіп өнімінің көлемі 
2 есе өсті. Сонымен қатар, 85,6 мың 
шаршы метр 659 тұрғын үй пайдалануға 
беріліп, 21,3 млрд теңгенің құрылыс 
жұмыстары жүргізілді. 2021 жылдан 
бері 213,4 шақырым жол жөнделді. 

Президент Қасым-Жомарт 
Тоқаевтың төрағалығымен Ішкі 

істер министрлігінің кеңейтілген 
алқа отырысы өтті. Жиынға 

Президент Әкімшілігі мен 
мемлекеттік органдардың 

басшылығы, өңірлердің 
әкімдері, ІІМ алқа мүшелері, 

орталық аппараттың басшылық 
құрамы және аумақтық полиция 
департаменттерінің жетекшілері 

қатысты.

Мемлекет басшысы елімізде «Заң 
және Тәртіп» қағидатын біржола 
орнықтыруда полиция айрықша рөл 
атқаратынын атап өтті.

– Қылмыспен күресу және қоғамдық 
тәртіпті сақтау – аса маңызды міндет. 
Бұл – жауапкершілігі өте үлкен жұмыс. 
Еліміздің әрбір азаматы өзін қауіпсіз 
сезінуге тиіс. Ол үшін құқық қорғау 
жүйесі үйлесімді әрі тиімді жұмыс істеуі 
қажет. Ең алдымен, мемлекетте заң та
лаптары мүлтіксіз орындалуы керек. Заң 
бұзған кез келген адам жазасын алуға 
тиіс, – деді Президент.

ҚасымЖомарт Тоқаевтың пікірінше, 
құқықтық сауаттың төмен болуы 
жағымсыз үрдістердің белең алуына әкеп 
соқтырады.

– Оның бәрі, түптеп келгенде, 
еліміздің дамуын тежейді, мемлекеттің 
абыройына нұқсан келтіреді. Қоғамдық 
жерлердегі вандализм – соның айқын 
көрінісі. Халқымыздың дүниетанымына 
жат идеология да елімізге зор қауіп 

төндіреді. Әсіресе, жас ұрпақ жасан
ды идеялар мен «жалған батырлардың» 
жетегіне ілесіп кетуі мүмкін. Әлеуметтік 
желіде жастарды заңсыз ісәрекет 
жасауға шақыратын материалдар тара
луда. Тіпті заң бұзған адамдарды үлгі 
етіп көрсететіндер бар. Біздің азаматта
рымыз кез келген заңсыздыққа қарсы бо
луы керек, яғни бізге заң бұзушылыққа 
төтеп беретін мықты иммунитет қажет. 
Ел ішіне іріткі салатын, қауіп төндіретін 
әрекеттерді ақтауға қатаң тосқауыл қою 
керек.  Құқықтық нигилизмге, яғни 
заң үстемдігін жоққа шығаруға жол 
берілмеуге тиіс. Заңға деген құрмет 
адал азаматқа тән қасиеттің бірі ретінде 
дәріптелуі қажет. Бұл – мемлекеттік 
органдарға ғана емес, барша халыққа 
ортақ міндет. Қысқасы, заң мен тәртіптің 
үстемдігін қамтамасыз ету – Әділетті 
Қазақстанды құрудың басты шарты, – 
деді ҚасымЖомарт Тоқаев.

Мемлекет басшысы құқық қорғау 
органдары құқық бұзушылықтың алдын 
алу мәселесіне баса мән бергені жөн деп 
санайды.

– Қылмыстардың негізгі себебі 
көбіне қоғамға жат әрекеттерден туын
дайды. Сондықтан заңды бұзуға бейім 
азаматтармен жүйелі жұмыс жүргізу 
маңызды. Сондайақ олардың қоғамдық 
тәртіпке қайшы істеріне түрткі болатын 
алғышарттарды түгел жою қажет. Бірақ 
бүгінде қылмыстың алдын алу шарала
ры тиімді жүргізіліп жатқан жоқ. Мұны 
мойындау керек. Сондықтан жүйені 
түбегейлі жаңарту қажет. Осы ретте 
қауіпті топтарға жататын азаматтардың 

басым бөлігі назардан тыс қалып қояды. 
Ал кейбір алдын алу шаралары шектеу
мәжбүрлеуден әрі аспайды. Мұндай 
жұмыстар жергілікті жерлерде жүйесіз 
жүргізіліп жатыр. Нақты үйлестіру 
тетіктері жоқ. Құқық бұзушылықтың 
алдын алу саласында бірыңғай заң 
әзірлейтін уақыт жетті. Заң жобасын
да профилактикадан өтетін азаматтар 
тізімін толықтай қайта қараған жөн. 
Жауапты органдардың құзыреттерін, 
үйлестіру тетіктерін, жеке профилактика 
құралдарын нақтылау қажет, – деді Пре
зидент.

ҚасымЖомарт Тоқаев мұның, 
әсіресе, тұрмыстық зорлықзомбылыққа 
қарсы күресте маңызы зор екеніне 
сенімді. Оның айтуынша, бұл жерде ал
дын алу жұмыстарының маңызы жедел 
әрекет ету және әділ жазасын беру ісінен 
кем емес.

– Өздеріңізге мәлім, бұған дейін 
мұндай қылмыстар үшін жауапкершілікті 
күшейтуді қолдайтынымды айтқан едім. 
Қылмыстық кодекске енгізілген тиісті 
түзетулер жақын арада қабылданады. 
Ішкі істер министрлігі өз қызметкерлерін 
жаңа жұмыс тәсіліне көшуге алдын 
ала дайындауы керек. Құқық қолдану 
тәжірибесіндегі бұған дейін болған 
барлық мәселені ескеру қажет. Бұдан 
бөлек, кәмелетке толмаған азаматтардың 
құқығын қорғау жүйесін жаңғырту – өте 
өзекті мәселе. Үкімет азаматтық қоғам 
институттары мен сарапшыларды тарта 
отырып, бұл жұмысқа мұқият қарауы ке
рек, – деді Мемлекет басшысы.

МЕМЛЕКЕТТЕ ЗАҢ ТАЛАПТАРЫ
МҮЛТІКСІЗ ОРЫНДАЛУЫ КЕРЕК

Аймақ басшысы қызыл ор да  лықтар 
жаңа іскерлік бай ла ныстар орнатуға, 
өзара тиім ді қарымқатынастарды да
мы туға әр дайым ашық екенін жеткізді. 
Балық өнімдерін экспорт тау, энер 
ге ти калық жобалар мен мұ найгаз 
құбырлары өн ді  рі сіне қы зығу шы лық 
таныт қан ин вес торларға өңір дің мүм
кін діктері туралы айтты.

– Біздің аймақ – ауыл шаруа
шылығы мен өнеркәсіп саласы 
дамыған, минералдық шикізат ресур
старына бай агроиндустриялық өңір. 
Қызылорда облысында Кіші Арал 
теңізі, Сырдария өзені және 201 көл 
бар, онда балық аулау кәсібі жолға 

қойылған. Өңірде жылына 36,5 мың 
тонна балық өндіретін 10 балық өңдеу 
зауыты жұмыс жасайды. Өткен жылы 
8,3 млн АҚШ долларына бағаланған 3,3 
мың тонна балық өнімдері экспорттал
ды. Оның ішінде құны 150 мың АҚШ 
долларын құрайтын 197,3 тонна өнім 
Грузияға, 114,8 мың АҚШ доллары бо
латын 15,8 тоннасы Чехияға жіберілді. 

Энергетика саласына келсек, 
аймақта жиынтық қуаттылығы 89 
мегаваттық 9 күнэлектр станциясы 
жұмыс жасайды. Оның  үшеуі шетел 
инвесторларының қатысуымен жүзеге 
асты. «Акса энерджи» түрік компани
ясы Қызылорда қаласында қуаттылығы 

240 мегаваттық жылуэлектр стансасын 
салуда. Оның қуаты өңірдің сұранысын 
толық қанағаттандырады. Экспортқа 
ба ғыт талған, өңделген отандық өнім
дерге бірқатар қолдау шаралары 
бар. Сыртқы нарыққа шығару үшін 
кәсіпорындарға жанжақты сервистік 
қолдау көрсетіледі, жол шығындары 
80%ға дейін өтелуде. Сіздерге пер
спективалы жобаларды іске асыру
да мүмкіндігінше жанжақты қолдау 
көрсетеміз. Біздің өңірге келген 
сапарыңыз Қызылорда облысы мен 
Чехия арасындағы достық байланысты 
одан әрі кеңейтетініне сенімдімін, – 
деді Нұрлыбек Машбекұлы.

Өз кезегінде, инвесторлар ұсы
нылған жобаларға қызы ғушылық та
нытып, алдағы уақытта аталған сала
лар бойынша әріптестік орнатуға ниет 
білдірді.

Нарық пен маркетинг дәуірі режиссерлар
ды бизнесмен болуға итермелегенін алға тартсақ, 
шығармашылығын кәсіпке айналдырып, кинодан 
табыс тапқандардың қатары аз емес. Осы орайда 
қазақ қоғамы үшін коммерциялық мақсаттағы та
нымал жанр, «тілге жеңіл, жүрекке жылы» тиетіні 
– комедия болып тұр. Әрине, мемлекет қаржысына 
түсірілген түрлі тарихи жанрдағы кинолардан 
режиссердің өз қалтасынан қаржы шығарып ұсынған 
туындысы тақырыптық жағынан белгілі бір шек
теулерден шығып, өз дүниетанымы мен таңдауына 
сай кез келген жанрға ие бола алады. Сонымен 
қатар шығармашылық тобына ақша әкелетін де, 
танымал болуға түрткі болатын да – жекелеген 
режиссерлардың тапсырыссыз түсірілген киноту

ындылары. Ал «әй дейтін әже, қой дейтін қожаның 
жоқтығы» қазақтілді фильмдердің сапасын нашар
латып жіберген жоқ па? Көркемдік ерекшелік, адам 
жанын қозғамай қоймайтын тереңдікті таразының 
екінші басындағы қаралым жинау тәсілдері басып 
кетпеді ме? Кинопрокаттағы туындылардың бәрі 
сұраныстағы фильмдер ме?

74 КИНОНЫҢ
 56-сы КОМЕДИЯ ЖАНРЫНДА

Қазақстанның тәуелсіз болғанына биыл 33 жыл 
толғанын ескерсек, қазіргі қазақ көрермені не көріп 
жүр? Кинотеатрларда бір күнде 24 фильм көрсетілсе, 
соның алтауы өзіміздікі екен. Өткен жылы 

кинопрокатқа 400ден астам фильм шықса, оның 
74і – қазақ киносы. Ал осы назарға ұсынылған 74 
киноның 56сы комедия жанрында екенін естігенде, 
не күлерімізді, не ұяларымызды білмей қалдық. 
Сандарды сөйлетсек, кассалық табыстан да рекорд 
жаңартып жатқан – отандық фильмдер. Мысалы, 
«Таптымау сені» деп аталатын комедия 2023тің ең 
табысты фильмі ретінде 1,5 миллиард теңге кассалық 
табыспен жылды қорытындылады.

Сонда кинотеатр мен режиссерға табыс әкелетін 
де, көрерменнің көп баратыны да комедия болғаны 
ма? Бұған Ермек Тұрсынов бастаған кейбір кино
сыншылар мен тәжірибелі режиссерлар келіспейді. 
Мәселен, сценарист Сламбек Тәуекел Facebook 
парақшасында: «Комедия – жалпы әлемдік кинодағы 
ең қиын жанр. Адамды күлдіру оңай нәрсе емес. 
Бірақ аталған жанрдың мақсаты арсыз күлкіні ту
дыру емес, шынайы күлдіру. Кинопрокаттағы жаңа 
туындылардан әсер алғандардың айтатындары арсыз 
күлкілер ғой. Комедия – бөлек жанр, бөлек күлкіні 
қажет етеді», – дейді.

КИНО 
кәсіп 
пе, 
өнер 
ме?

Дина МӘДЕЛХАНҚЫЗЫ,
«Сыр бойы»Sb

Жақсы сценарий – жарты кино. Бір ғана диалог немесе оқиғаның шешімі арқылы адамды 
басқа әлемге әкетіп, санасын селт еткізер картиналарда сценаристің ұйқысыз түндері, үздіксіз 

ізденісі мен көпке елеусіз еңбегі жатыр.

АМАНЖОЛ 
ОҢҒАРБАЕВ –
АРАЛ 
АУДАНЫНЫҢ 
ӘКІМІ

Кеше облыс әкімі Нұрлыбек 
Нәлібаевтың төрағалығымен 

Арал ауданында өткен кадрлық 
өзгерістерге байланысты актив 

отырысында ауданның жаңадан 
тағайындалған әкімі таныстырылды. 

Алдымен аймақ басшысы  ауданның 
бұрынғы әкімі Серік Сермағамбетовтің 
еңбегін атап өтіп, алғыс білдірді.

– Мемлекет басшысы өткен жылы 
қараша айында Әзербайжан Рес
публикасының астанасы Бакуде Орта
лық Азия мемлекет басшылары қатысқан 
Біріккен Ұлттар Ұйымының Орталық 
Азия экономикаларына арналған Ар
найы бағдарламасында (СПЕКА) Арал 
және Каспий теңіздерінің экологиялық, 
климаттық проблемаларына ерекше 
тоқталды. Биыл Қазақстан Халықаралық 
Аралды құтқару қорына төрағалық етіп, 
әлемдегі ең ірі тұйық су айдындарының 
бірі болған теңіз маңындағы қор
шаған орта деградациясының ал
дын алуға ерекше мән береді. Серік 
Сағитжанұлының іскерлік қабілеті 
мен мол тәжірибесін ескеріп, өңірдегі 
ауқымы кең, міндеті жоғары басқармаға 
басшы етіп тағайындауды жөн көрдік, – 
деді аймақ басшысы.

ЧЕХ ИНВЕСТОРЛАРЫМЕН КЕЗДЕСТІ

Кеше облыс әкімі Нұрлыбек Нәлібаев Чехия Республикасының 
бизнес өкілдерімен кездесіп, өңірдегі инвестициялық жобаларды 

таныстырды.

«ҚызылордаЖезқазған автомобиль 
жолы учаскесін (ұзындығы 424 ша
қырым) жаңғырту жобасы Қызылорда 
мен Ұлытау облыстарының аумағында 
орналасқан учаскелер бойынша екі негізгі 
іске қосу кешеніне бөлінгені белгілі. 
Қызылорда облысындағы құрылыс жұ
мыстары Еуразиялық қайта құру және 
даму банкінің қаржыландыруымен 2022 
жылдың ортасында басталған бола
тын. Абаттандыру және жол қозғалысы 
қауіпсіздігін қамтамасыз ету бойын

ша жұмыстардың орындалуын ескере 
отырып, құрылысты 2025 жылы аяқтау 
жоспарланған»  делінген компанияның 
жауабында.

Мекеме мәліметінше, Ұлытау облы
сы аумағындағы жол учаскесін салу үшін 
қазірі уақытта Азия даму банкінің сатып 
алу ережесіне сәйкес конкурстық про
цедура жүргізіліп жатыр. Бұл учаскеде 
құрылыс жұмыстары осы жылы баста
лады және 20262027 жылдары аяқтау 
көзделіп отыр.

«ҚЫЗЫЛОРДА-ЖЕЗҚАЗҒАН» 
ЖОЛЫ ҚАШАН ТОЛЫҒЫМЕН 
ЖӨНДЕЛЕДІ?

«ҚазАвтоЖол» ұлттық компаниясы «Қызылорда-Жезқазған» 
автомобиль жолының қашан толығымен жөнделетінін мәлім етті. 

Бұл туралы Қазақпарат хабарлады.

Президенттің айтуынша, поли цияның 
сервистік моделінің негізгі қағидаттарын іс 
жүзінде жүзеге асыру қажет. Бұл – ең алды-
мен, қоғамның талап-тілегіне құлақ асып, 
шұғыл әрекет ете білу деген сөз.

– Халыққа ынтымақтастықтың өзара 
тиімді формасын ұсынып, кері байланыстың 
оңтайлы жолдарын реттеу маңызды. Бастама-
шыл және заңға қайшы әрекеттерге бейжай 
қарамайтын азаматтарға арқа сүйеу құқық 
бұзу шылықтарға мүлдем төзбеушілік қағида-
тының іс жүзінде сақталуына мүмкіндік 
беретініне сенімдімін, – деді Қасым-Жомарт 
Тоқаев.

Сонымен қатар Мемлекет басшысы 
қоғаммен бірге полиция да түбегейлі өзгеруге 
тиіс екенін айтты.

– Полиция қашан да халыққа үлгі-өнеге 
болуы керек. Сонда ғана жұрт полицияға 
сенеді, оны қорған көреді. Өкінішке қарай, 
тәртіп сақшыларының бәрі бірдей сондай 
деп айта алмаймыз. Ауыр қылмыс жасаған 
қызметкерлер анықталып жатыр. Соңғы кез-
де мұндай оқиғалар жиілеп кетті. Бұған жол 
бермеуіміз керек және ондай әрекеттерді 
мүлдем ақтауға болмайды. Осындай 
жағдайлар бүкіл жеке құрамның жұмысын 
бір сәтте жоққа шығарады. Ондай адам-
дарды полиция қатарынан шығару қажет. 
Олар биліктің абырой-беделін түсіреді. 
Қызметкерлерін дер кезінде тәртіпке 
салмаған басшылар мәселесін де қарау керек, 
– деді Президент.

Алқа отырысы барысында Қасым-Жомарт 
Тоқаев орта буындағы басшылық құрамды 
биыл кезектен тыс аттестациядан өткізу 
туралы Ішкі істер министрінің ұсынысын 
қолдады.

– Министрлік осы сынақ кезінде 
табандылық танытуға тиіс. «Бармақ басты, 
көз қысты» болмауы керек. Алайда атте-
стация біреуден есе қайтарудың құралы 
болмауға тиіс. Басты мақсат – жеке құрамды 
біліксіз және жұмысына адал емес басшы-
лардан тазарту, яғни кәсіби кадр резервін 
жасақтау. Сонда ғана ахуалды түбегейлі 
өзгерте аламыз. Президент Әкімшілігі бұл 
жұмысты бақылауда ұстайды, – деді Мемле-
кет басшысы.

Президент балалардың қауіп сіздігін 
қамтамасыз ету мәселесіне айрықша назар 
аударды. Атап айтқанда, былтыр кәмелетке 
тол ма ғандарға қарсы жасалған қылмыс саны 
22 пайызға артқан. Мемлекет басшысының 
пікірінше, осы ба ғытта алдын алу 
жұмыстарын кү шейту қажет. Полиция мектеп 
басшылығымен бірлесе жұмыс атқаруға тиіс.

– Жас ұрпақтың тағдыры, өмірі мен 
денсаулығы бәрінен маңыз ды. Үкіметке бала-
ларды зорлық-зомбылықтан қор ғау мәсе лесін 
мұқият саралап, нақты шаралар қабылдауды 
тапсырамын. Жас өспірімдер бос жүрмеуге 
тиіс. Олардың шығармашылыққа, спорт қа 
қызығушылығын арттыру жағына көбірек 
көңіл бөлу қажет. Балаларды еңбекке баулып, 
волонтерлік қызметке жұмылдырған абзал. 
Көзбояушылық үшін жасалатын жұмысты 
доғару керек, – деді Мемлекет басшысы.

Бұдан бөлек, Президент есірткінің таралу-
ына батыл түрде тосқауыл қоюды талап етті.

– Мен бірнеше рет осы мәселеге қатысты 
тапсырма бердім. Алайда ауыз толтырып ай-
татын нәтиже жоқ. Синтетикалық есірткінің 
қолжетімділігі және оның барынша тез та-
ралуы жастар арасында нашақорлықтың 
белең алуына әкеп соқтырады. Оларға 
нашақорлықтың қаншалықты қатерлі 
екенін үнемі түсіндіріп отыру қажет. Поли-
ция есірткі өндіру, оны сату және таратуға 
қарсы белсенді күрес жүргізуі керек. 
Науқаншылдық, көзбояушылық және ста-
тистика үшін жұмыс істеу дегенді тоқтату 
қажет, – деді Қасым-Жомарт Тоқаев.

Сонымен қатар киберқылмыспен және 
интернет-алаяқтықпен күрес шараларын 
күшейту жөнінде тапсырма берілді.

– Ұрылар мен бандиттер түрмеде оты-
руы керек. Бұл – сіздердің кри ми налға 
қарсы әрекеттеріңіздің бірден-бір мақсаты. 
Қылмыстық топтармен ымырасыз күресу – 
сіздердің тікелей міндеттеріңіз әрі қызметтік 
борыш тарыңыз, – деді Мемлекет басшысы.

Қасым-Жомарт Тоқаев жазасын өтеп 
жатқандардың негізгі құқықтарын сақтау 
маңызды екенін атап өтті. Оның пікірінше, 
абақты дегеніміз – айыпты адамды жазалау 
орны ғана емес, адамның қайтадан қылмыс 
жасауына жол бермейтін мекеме болуға тиіс.

Сонымен бірге Президент құқық қорғау 
органдарының қызметі халық арасында бүкіл 
мемлекеттік жүйенің бет-бейнесі туралы 
түсінік қалыптастырады деп санайды.

– Біз өздерінің қызметтік мін дет терін 
адал атқарып жүрген полицейлерді ескерусіз 
қалдыр мауы мыз керек. Әсіресе олардың 
нағыз ерлік істерін (ал мұндай жағ дайлар аз 
емес), жұмысын лайықты бағалап, ең жоғары 
наградалармен марапаттауымыз қажет. 
Кәсібилік, жауапкершілік танытқан, ерлік 
көрсеткен нақты жағдайларды үлгі ету, Ішкі 
істер органдары қыз метінің тиімділігін арт-
тыру арқылы полицияның оң имиджін қалып-
тастыру маңызды, – деді Мемлекет басшысы.

Алқа отырысы барысында Ішкі істер 
министрі Ержан Сәденов қылмысқа, тұр-
мыстық зорлық-зомбылыққа, жас өспірімдер 
ара сындағы қылмысқа, интернет алаяқ тыққа 
қарсы күрес және оның алдын алу шаралары 
мен жүргізіліп жатқан жұмыстар, сондай-ақ 
ішкі істер органдары қызметінің тиімділігін 
арттыру мәселесі туралы есеп берді.

МЕМЛЕКЕТТЕ 
ЗАҢ ТАЛАПТАРЫ 
МҮЛТІКСІЗ 
ОРЫНДАЛУЫ 
КЕРЕК

Президент Қасым-Жомарт 
Кемелұлының төрағалығымен Ішкі 
істер министрлігінің кеңейтілген 
алқа отырысы өтті. Жиынға Прези-
дент Әкімшілігі мен мемлекеттік 
орган дардың басшылығы, өңірлердің 
әкімдері, ІІМ алқа мүшелері, орталық 
аппараттың басшылық құрамы және 
аумақтық полиция департаменттерінің 
жетекшілері қатысты.

Мемлекет басшысы елімізде «Заң 
және Тәртіп» қағидатын біржола 
орнықтыруда полиция айрықша рөл 
атқаратынын атап өтті. Құқықтық 
сауаттың төмен болуы, түптеп кел-
генде, еліміздің дамуын тежейтінін, 
мемлекеттің абыройына нұқсан 
келтіретінін айтты. Сонымен қатар жас 
ұрпақты халқымыздың дүниетанымына 
жат идеологияның қаупінен, жасанды 
идеялар мен «жалған батырлардың» 
жетегіне ілесіп кетуден сақтандыру  
қажеттігіне тоқталды.

Құқық бұзушылықтың алдын алу-
да заң бұзуға бейім азаматтармен 
жүйелі жұмыс жүргізудің, қоғамдық 
тәртіпке қайшы істерге түрткі болатын 
алғышарттарды түгел жоюдың маңызы 
зор. Мемлекет басшысы қылмыстың 
алдын алу шараларының тиімсіздігін, 
сондықтан жүйені түбегейлі жаңарту 
қажеттігін айтты. Әсіресе, тұрмыстық 
зорлық-зомбылыққа қарсы күресте ал-
дын алу жұмыстарының маңызы же-
дел әрекет ету және әділ жазасын беру 
ісінен кем емес.

Президент полицияның сервистік 
моделінің негізгі қағидаттарын жүзеге 
асыру деген, ең алдымен, қоғамның 

талап-тілегіне құлақ асып, шұғыл әрекет 
ету екенін атап өтті.  Сонымен қатар 
қоғаммен бірге полиция да түбегейлі 
өзгеруге тиіс екенін, халыққа үлгі-өнеге 
болуы керектігін айтты.

Алқа отырысында Қасым-Жомарт 
Кемелұлы орта буындағы басшылық 
құрамды биыл кезектен тыс аттестация-
дан өткізу туралы Ішкі істер министрінің 
ұсынысын қолдады. Басты мақсат – 
жеке құрамды біліксіз және жұмысына 
адал емес басшылардан тазарту, яғни 
кәсіби кадр резервін жасақтау.

Президент балалар қауіпсіздігін 
қамтамасыз ету мәселесіне айрықша 
назар аударды. Атап айтқанда, был-
тыр кәмелетке толмағандарға қарсы 
жасалған қылмыс саны 22 пайызға 
артқан. Осы бағытта полиция мектеп 
басшылығымен бірлесе жұмыс атқаруға 
тиіс.

Бұдан бөлек, Президент есірткінің 
таралуына батыл түрде тосқауыл қоюды 
талап етті. Бұл орайда науқаншылдық, 
көзбояушылық және статистика үшін 
жұмыс істеу дегенді тоқтату қажет. 

Сонымен қатар киберқылмыспен және 
интернет-алаяқтықпен күрес шарала-
рын күшейту жөнінде тапсырма берілді.

Алқа отырысынан кейін аймақ 
басшысы Нұрлыбек Нәлібаев арнайы 
мәжіліс өткізіп, Президент тапсырма-
ларына, күн тәртібіндегі мәсе лелерге 
жеке-жеке тоқталды.

– Бүгінде облыстағы қо ғамдық-саяси 
және кри ми ногендік ахуал тұрақты. 
Құқық қорғау органдарымен бірлесіп 
атқарылған жұмыстардың нәтижесінде 
2022 жылмен салыстырғанда өткен 

жылы қылмыс көрсеткіші 9,3 пайызға 
төмендеді. Аса ауыр қылмыстар 
32,3 пайыз, ұрлық 16,1 пайыз, тонау  
24,4 пайыз, қарақшылық  60 пайыз, 
бұзақылық 5,4 пайыз, қоғамдық орын-
дарда жасалған қылмыстар 18,9 па йыз 
азайды. Дегенмен кейбір санаттағы 
қылмыстардың көрсеткішінде өсім 
бар. Мәселен, денсаулыққа ауыр зиян 
келтіру 5 пайыз, бопсалау 133 пайыз, 
пәтер ұрлығы 39,8 пайыз, есірткі 23,7 
пайыз, мас күйінде жасалған қылмыстар 
1,1 пайыз, отбасылық-тұрмыстық 
зорлық-зомбылық 16,7 пайыз өсім 
алған. Сондықтан профилактикалық 
жұмыстарды әлі де болса күшейту ке-
рек, – деді облыс әкімі.

Нұрлыбек Машбекұлы кәмелетке 
толмағандар арасындағы құқық 
бұзушылықтың алдын алу жұмыстары 
ұйымдастырылғанына қарамастан, оның 
78,9 пайызға өскенін атап өтті. Олардың 
98 пайызы сабақтан тыс уақытта болған. 
Сол себепті рейдтік шараларды жан-
дандыру және жеткіншектердің бос 
уақытын тиімді пайдалануын үйлестіру 
керектігі ескертілді.

Аймақ басшысы полиция 
департаментіне жергілікті әкімдіктермен 
бірлесіп жүйелі әрі нақты жұмыс жасау-
ды тапсырды. Алдағы уақытта Пре-
зидент тапсырмаларының орында-
луы мен құқық қорғау органдарының 
өзекті мәселелері кеңейтілген арнайы 
мәжілісте қаралатын болады.

 
Облыс әкімінің 

баспасөз қызметі

ТҰРАҚТЫЛЫҚ ЖОЛЫНДА 
ТӘРТІП НЫҒАЯ БЕРУІ ТИІС

Заманауи үлгідегі, салынуына 
975 млн теңге бөлінген  автовокзалда 
жолаушыларға  қолайлы жағдай жаса-
лып, қауіпсіздігі қамтамасыз етіледі. 
Ғи маратта күту залы ғана емес, со-
нымен қатар ірі сауда және қоғамдық 
тамақ тандыру орындары, автокөлік 
жөн деу цехтары жұмыс істейтін бола-
ды. Пай далануға берілгеннен кейін 124 
рейс бойынша 55 автобус маршруты 
ашылады.

Айта кетейік, автовокзалдың 
жоба-сметалық құжаттамалары мен 
сараптама қорытындысында құрылыс 
жұмыстарының ұзақтығы 10 ай деп 
белгіленген. Жаңа нысан 2024 жылдың 

маусым айына пайдалануға берілуі тиіс. 
Дегенмен, мердігер мекеме – «Техос-
настка Ремсервис» ЖШС автовокзал-
ды 2023 жылдың шілде айында бастап, 
2024 жылдың наурыз айының соңында, 
яғни жоспардан 3 ай бұрын аяқтамақ.

Бүгінгі күні құрылыс жұ мыс-
тарының 85%-ы орындалды. Оның 
ішінде әрлеу жұмыстары  81,2, 
инженерлік желілер 85,6, электрмен 
жабдықтау 80, абаттандыру  78,3 пайыз 
дайын.

Аймақ басшысы құрылыс сапа-
сын қадағалауды тапсырып, мұндағы 
жұмыстар тікелей бақылауында бола-
тынын ескертті.

Алдымен аймақ басшысы әуежай 
аумағын абаттандыру, көгалдандыру 
жұ мыстарын бағдар лап, кіреберіс жол 
салу мәселесін талқылады. 

Құрылыс жұмыстары 2023 жыл-
дың ақпа нынан басталған болатын. 
Тер минал аумағын абат тандыру және 
көгал дандыруға жарияланған мем-
лекеттік сатып алу конкурсының жеңім-
паздары анықталып, тиісті жұмыстар 
басталды.

Қазіргі уақытта әуежайдың жаңа 
тер  миналының негізгі құрылыс жұ-
мыс тары 91% орындалған. Оның ішін   -
де әрлеу жұмыстарының 87,3%-ы 
жа сал ған, инженерлік желілер то   лы-
ғы  мен жүргізілген, электр же  лі    ле рін 
тарту  89,7% біткен. Құ ры     лысқа пай-
даланылған материалдар жоғары сапа-
лы, орнатылатын құ рал-жаб дық тардың 
барлығы Еуропа ел де рінен әкелінген.

Мердігер компания өкілі тер-
миналдың құрылыс жұмыстары  ма-
мыр айында толық аяқталатынын 
баян дады. Облыс әкімі абаттандыру, 
көгал дандыру кезінде егілетін ағаштар, 
гүл дер жергілікті климатқа бейімделген 
болуы керектігін ескертті. Сонымен қа-

тар жол сапасына баса мән берілуі тиіс.
Жерлесіміз, меценат «Болат 

Өтемұратовтың қоры» өңірде ха-
лықаралық стандарттарға сай заманауи 
терминал салуда. Қазіргі  әуежай жы-
лына 307 мың адамға қызмет көрсетсе, 
жаңа терминал іске қосылғаннан кейін 
500 мың жолаушыны қабылдай ала-
ды. Ал жүк тасымалдау көлемі 150-
ден 240 тоннаға дейін ұлғаяды. Құны 
25 миллион долларды, алаңы 7500 
шаршы метрді құрайтын терминалда 
телескопиялық трап екі қабатты болады. 
Жолаушыларға, оның ішінде қозғалыс 
қабілеті шектеулі азаматтарға ыңғайлы 
болу үшін эскалаторлар мен лифттер 
қарастырылмақ. Жылдам әрі жайлы 
қызмет көрсету үшін өзін-өзі тіркеу 
бағандары, жүкті беру және өңдеу авто-
маттандырылады.

Облыс әкімі өңірдің негізгі әуе 
қақпасы заманауи  талаптарға сай бо-
луы керектігін айтты. Бұл ретте әуежай 
басшысына қор өкілдерімен бірлесіп,  
құрылысқа қажетті жұмысты үйлестіріп, 
уақытылы аяқтауды тапсырды. 

Жаңа терминал құрылысы аймақ 
басшысының тұрақты бақылауында.

АВТОВОКЗАЛ 
ҚҰРЫЛЫСЫ 
ҚАРҚЫНДЫ ЖҮРУДЕ

НАЗАРДАҒЫ НЫСАН

ӘУЕ ҚАҚПАСЫНЫҢ 
ЖАҢА КЕЛБЕТІ 
ЖАСАНЫП КЕЛЕДІ

Ауданда көп жылдан бері көтеріліп 
келген мәселелердің бірі – Арал 
қаласының екі бетін жалғайтын, 
теміржол үстінен өтетін көпір 
құрылысы басталды, жоба құны – 3,1 
млрд теңге. Сексеуіл кенті 3,6 млрд 
теңгеге газдандырылуда. Соңғы 2 
жылда демеушілер 2,5 млрд теңгенің 
жобаларына қаржы салды. «2022-2024 
жылдарға арналған ауыл шаруашылығы 
саласын дамытудың Жол картасын» 

тиімді іске асыру нәтижесінде ауданда 
егін шаруашылығы 2022 жылы 4 есе, 
2023 жылы 7 есе ұлғайды. Мал басы 
2021 жылмен салыстырғанда 12700-ге 
көбейіп, облыс көлемінде төрт түлік 
өсімін қалыптастырғаны үшін Арал 
ауданы екі жыл қатарынан «Озат ау-
дан» номинациясымен марапатталды. 
Бұл маңызды жобаларды үйлестіріп, 
нәтижелі жұмыстарды жүзеге асыруда 
Серік Сағитжанұлының елеулі еңбегі 
бар екенін атап өту қажет, – деді аймақ 
басшысы.

Актив отырысында облыстық 
мәслихат төрағасы Наурызбай 
Байқадамов, Қызылорда қаласының 
әкімі Серік Қожаниязов, Жаңақорған 
ауданының әкімі Мұрат Тілеуімбетов 
Серік Сағитжанұлын құттықтап, жаңа 
қызметінде сәттілік тіледі.

Серік Сағитжанұлы 1965 жылы 
Қазалы ауданында дүниеге келген. 
Алматы халық шаруашылығы инсти-
тутын экономист, Еуразия ұлттық 
университетін заңгер мамандықтары 
бойынша бітірген.

Еңбек жолын 1988 жылы Балық 
шаруа шылығы министрлігі ма тер-
иал дық-техникалық жабдықтау ор-
талық база сының аға экономисі бо-
лып бастаған. 2005-2011 жылдары 
Қызылорда қаласы әкімі аппаратының 
басшысы, Шиелі ауданы әкімінің орын-
басары, облыстың кәсіпкерлік және 
өнеркәсіп басқармасының бастығы 
лауазымдарында қызмет етті. 2011-
2021 жылдары Жалағаш ауданының 
әкімі, «Байқоңыр» әлеуметтік-кәсіп-
керлік корпорациясы» ұлттық ком-
паниясы» акционерлік қоғамы бас-
қарма төрағасының орынбасары, 
облыстың жұмылдыру дайындығы 
бас қармасының басшысы, «Қызылорда 
облыстық кәсіподақтар орта  лығы» 
аумақтық кәсіподақтар бір   лес  тігінің 
төрағасы қызметтерін атқарған.

2021 жылдың мамыр айынан осы 
кезге дейін Арал ауданының әкімі 
қызметін атқарып келді.

БАСҚАРМА БАСШЫСЫ 
ТАҒАЙЫНДАЛДЫ

Жексенбі күні облыс әкімі Нұрлыбек Нәлібаев «Қорқыт ата» 
әуежайы терминалының құрылыс барысымен танысты.

Сенбі күні облыс әкімі Нұрлыбек Нәлібаев  Сырдария өзенінің сол 
жағалауындағы автовокзал құрылысымен танысты.

1-бет 

Серік Сағитжанұлына  нәтижелі 
қызметі үшін Қызылорда облысының 
Құрмет грамотасы табысталды.

Қазақстан Республикасы Пре-
зиденті Әкімшілігі және Арал аудандық 
мәслихатының келісімдері негізінде об-
лыс әкімінің өкімімен Арал ауданының 
әкімі лауазымына Оңғарбаев Аманжол 
Сақыпұлы тағайындалды.

– Аманжол Сақыпұлы – өңірдің 
әлеуметтік-экономикалық ахуалымен 
жақсы таныс, аймақтың рухани-мәдени 
дамуы жолында аянбай еңбек еткен 
азаматтардың бірі. Аудан әкімі ретінде 
Мемлекет басшысының  тапсырмалары 
мен алға қойған міндеттерді жоғарғы 
деңгейде жүзеге асырып, өздеріңізбен 
бірге туған жерін өркендету жо-
лында аянбай жұмыс жасайды деп 
сенемін. Арал топырағынан түлеген 
азамат ретінде Аманжол Сақыпұлына  
халықтың сенімі мен жауапкершілік 
жүгі еселеп артатын болады. Бұған 
дейін де басшылық лауазымдарда 
мол тәжірибе жинаған маман ретінде  
аудандағы ресурстарды барынша пай-
далану керек. Бюджет қаражатын толық 
және мерзімінде игеріп, жобалардың 
сапалы жүзеге асуын қамтамасыз 
етіңіз, – деді Нұрлыбек Машбекұлы. 

Арал ауданының жаңадан та-
ғайындалған әкіміне  дамудың барлық 
макроэкономикалық көрсеткіштері 
бойынша оң параметрлерге қол жет-
кізіп,  қоғамдық-саяси ахуалдың тұ рақ-

тылығын қамтамасыз ету тапсырылды. 
Сондай-ақ инвестиция тарту, салық ба-
засын ұлғайту, жаңа жұмыс орындарын 
ашу және кәсіпкерліктің әлеуметтік 
жауапкершілігін арттыру аса маңызды. 
Мал және балық шаруашылығы 
дамыған ауданның  экспорттық 
әлеуетін одан әрі жетілдіру қажет.

Актив отырысында  қоғам қай-
раткері Биғали Қаюпов, Арал, Қазалы 
аудандары мен Қызылорда қаласының 
Құрметті азаматы Айтбай Көшербаев, 
еңбек ардагері Әбілбай Садықбайұлы, 
Арал аудандық ардагерлер кеңесінің 
төрағасы Әділбек Әйімбетов жаңа 
қызметке тағайындалған басшыларды 
құттықтап, сәттілік тіледі.

Аманжол Сақыпұлы 1968 жылы 
Арал ауданында дүниеге келген. 
Қорқыт Ата атындағы Қызылорда 
педагогикалық инс титутын «Қазақ 
тілі мен әдебиеті», «Болашақ» уни-
верситетін «Қаржы және несие», Қазақ 
гуманитарлық Заң универ си тетін 
«Заңтану» мамандықтары бойынша 
бітірген. Филология ғылымдарының 
кандидаты.

Еңбек жолын 1986 жылы 
қарапайым жұмысшы болып бастаған. 
1993-2000 жылдары облыстық тіл 
басқармасының бірінші категория-
лы маманы, Ұлт саясаты жөніндегі 
облыстық комитеттің жетекші маманы, 
облыстық «Ақмешіт апталығы» газеті 
бас редакторының орынбасары лауа-
зымдарында еңбек етті. 2000-2010 жыл-
дары «АSU» баспа үйі» жауапкершілігі 
шектеулі серіктестігінің бас дирек-
торы, «Халық» газетінің бас редак-
торы, директоры лауазымдарында 
абыройлы қызмет атқарған. 2010 
жылдан бері құрамына 3 облыстық, 1 
қалалық және 7 аудандық редакция, 
ақпараттық агенттіктерді біріктірген 
«Сыр медиа» жауапкершілігі шектеулі 
серіктестігінің бас директоры қыз метін 
атқарып келді. Қызылорда облыс тық 
мәслихатының V, VII, VIII шақы ры-
лымдарының депутаты ретінде өңірдің 
және осы ауданның өзекті мә се ле лерін 
көтеріп, шешілуіне атсалысты.

Облыс әкімінің
 баспасөз қызметі

АМАНЖОЛ ОҢҒАРБАЕВ –
АРАЛ АУДАНЫНЫҢ ӘКІМІ



«Сыр бойы», «Кызылординские вести», 
«Ақмешіт апталығы», «Ақмешіт жастары» 
және ауданның барлық басылымдарына 
хабарландыру орналастырғыңыз келсе: 

70-00-52  телефон ы арқылы байланысуға 
болады. E-maіl:  smjarnama@mail.ru

Қызмет 
атауы

Өткізу көлемі, мың кВт*с Өткізу көлемі, мың теңге (ҚҚС-сыз) Өткізу бағасы, теңге (ҚҚС-сыз) Табыстылық деңгейі

Барлығы

Тұтынушылар санаты

Барлығы

Тұтынушылар санаты

Барлығы

Тұтынушылар санаты

Шығын  дар, 
мың теңге

Реттелетін 
қызметтен 

түскен кіріс, 
мың теңге

Табыс-
тылық 
деңгейі 

%

Заңды 
тұлға Жеке тұлға Заңды тұлға Жеке тұлға Заңды 

тұлға Жеке тұлға

Жалпы 
көлем

Тұтыну 
көлеміне 

қарай

орташа 
тарифке

қарай
Жалпы 
көлем

Тұтыну 
көлеміне 

қарай

орташа 
тарифке 

қарай
Жалпы 
көлем

Тұтыну 
көлеміне 

қарай

орташа 
тарифке

қарай
1 2 3 4 5 6 7 8 9 10 11 12 13 14 15 16

Электро-
энергия 71 983,297 32 836,841 37 977,580 1 168,876 1 506 009,910 790 213,630 694 407,250 21 389,030 20,92 24,06 18,28 18,30 1 612 

684,890 1 506 009,910 -6,61%

Шығындар Бекітілген шығындар сметасы, мың теңге Нақты шығындар, мың теңге Айырма
Электр энергиясын сатып алу шығындары 766 811 835 152 68 341
Электр энергиясын тасымалдау шығындары 634 077 608 234 -25 843
Электр қуатының теңгерімдеу қызметін ұйымдастыру, қуатты реттеу, жүктеменің 
әзірлігін қамтамасыз ету шығындары 117 727 101 265 -16 462

Жиынтығы 1 518 615 1 544 651 26 036

«Дәулетэнерго» ЖШС-ның 2023 жылғы ІІ жартыжылдығына электр энергиясын бөлшек сауда нарығында өткізу 
көлемі және табыстылық деңгейі жөніндегі мәлімет

БСН 980340002633

«Дәулетэнерго» ЖШС-ның 2023 жылдың ІІ жартыжылдығына электр энергиясын бөлшек сауда нарығында 
нақты және іс жүзіндегі шығындары жөнінде мәлімет

(ҚР Табиғи монополияларды реттеу агенттігінен 2009 жылдың 14 шілдесінде №000497 мемлекеттік лицензиясы берілген)

Иә, қаржының көзі – коме-
диа  да. Алайда комедиядан шар-
ша  ған көрерменнің пікірі қаржы 
мен сұраныстың бір жерден шық-
пайтынын дәлелдегендей. «Қандай 
жаңа кино шықса, соны бірінші 
көруге тырысып, достарымызбен 
жиі фильм көруге барып тұрамыз. 
Әрине, Қызылордада басқа бас 
қо сар жер жоқтың қасы. Әрі фи-
льм көру арқылы білім алып, жа ңа 
елге саяхаттап келгендей құн ды-
лықтарды сіңіруге болады. Бірақ 
тұрақты көрермен ретінде айтарым, 
прокаттағы қазақстандық филь-
мдер жалықтыра бастады. Иә, эмо-
ция сыйлайды. Әзілдері түсінікті. 
Бірақ рухани, эстетикалық ләззат 
алу мүмкін емес. Кино басталғанда-
ақ немен бітерін біліп отырамыз. 
Сондықтан сананы сілкитін, сұрақ 
қоятын, комедиядан өзге жанр-
да ғы кинолар көбейсе екен деген 
тілек бар», – дейді Айжан Жақсы-
бекқызы.

Көрерменнің көзін 
ашқан – 

«Оян, қазақ!»
Мемлекет қаржысына түсіріл-

ген фильмдер халық сұранысына 
ие емес деген пікірдің кеңінен тара-
ғанын жоғарыда атап өттік. Шы-
нымен солай ма? Мәжіліс депута-
ты Дәулет Мұқаев Мәдениет және 
ақпарат министрі Аида Балаеваға 
отандық киноиндустрия мәселесі 
бойынша бірқатар пікірін білдірген 
болатын. 

– Мемлекет тарапынан бөлін-
ген қаржының көбі өз араларында 
қалып жатқандай көрінеді. Өйт-
кені Ұлттық киноны қолдау орта-
лығының фильмдері не сұранысқа, 
не халық тарапынан қолдауға ие 
емес. Тіпті халық қазынасындағы 
қаржыны миллиардтап құмға құ-
йып жатқандаймыз. Мысалы, 
2019-2023 жылдар аралығында 
отан дық жүз фильмге шамамен 23 
миллиард теңге бөлінген. Ең қы-
зығы, оның барлығы 100% иге-
ріл ген, есебі тапсырылып, кино 
түсірілген. Atlas Entertainment ком-
паниясы түсірген «Время патрио-
тов» фильміне 1 миллиард қаржы 
жұмсалса, оның кассалық жинағы 
небәрі 10 миллион теңге, бұл – 
жұмсалған сомманың 1%-ы ғана. 
Сондай-ақ Sataifilm түсірген «Бокс-
шы» фильміне 900 миллион теңге 
жұмсалса, кассалық жинағы небәрі 
25 миллион теңге. Тәуелсіздіктен 
бері мемлекет қаражысына 600 
фильм түсірілсе, соның ішінде өзін-
өзі ақтағаны біреу ғана, ол – «Дос-
Мұқасан» фильмі», – деді ол.

Алайда өткен жылы-ақ киноин-
дустрияда жыл келгендей жаңалық 
жария болды. Мемлекеттік тап-
сырыспен түсірілген «Міржақып. 
Оян, Қазақ!» фильмі биыл осыған 
дейінгі қалыптасқан пікірді өз-
гертті. Өйткені, тарихи қазақ фи-
льмдері касса жинап, кинотеат-
рларда аншлаг болмайтын. Фильм 
осы стереотипті бұзып, үш күннің 
ішінде 107 миллион теңге жинап, 
қазан айында кассалық рекордты 
жаңартты.

Туындыда Алаш арысы Мір-
жа қып Дулатұлының «Оян, қа-
зақ!» кітабын жазу, басу, тарату 
кезі, түрмеге қамалған тұста ба-
сына түскен қиын сәттері, қызы 
Гүлнардың әкесін ақтау жо лын дағы 
күресі көркем түрде көр сетілген. 
Кинодан шыққан жастар рухтанып, 
әлеуметтік желіге әсерлерін жары-
са жазды. Тіпті, «Осыдан кейін тек 
қазақша сөйлейміз, қазақша жа-
замыз» дегендері де жетерлік. Ал 
«Міржақып. Оян, Қазақ!» мемлекет 
қаржысына түсірілген 7 фильмнің 
біреуі екенін ескерсек, мемлекеттік 
тапсырыспен түсірілген дүниенің 
табысты болмайтынына кім ке-
піл? Сонда қазына қаражатына 
тү сірілген туындылар неге тасада 
қалуда? Біріншіден, киноның та-
бысына тікелей әсер ететін – жар-
нама. Екіншіден, көрерменнің ал-
ған әсерінен жақсылы-жаман ды 
пікірлердің көп болуына, сол ар-
қылы киноның қаралымы мен та-

нымалдығының артуына қолғабыс 
жасайтын да – жарнама. Біздегі ки-
ноиндустрия мамандары маркетинг 
жағын шұғыл қолға алуы қажет 
секілді...

Озық шыққан 
отандық 

туындылар
Жалпы отандық туындылар-

ды жарыққа шығару мақсаты тұр-
ғысынан екі топқа бөліп қарас-
ты руға болады. Бірінші топқа 
же   келеген режиссерлардың кино 
ар қылы касса жасау үшін түсіріл-
ген коммерциялық фильмдері ен-
се, екінші топты кәсіби сценарист, 
режиссерлардың қолынан шыққан, 
прокатқа шықпаса да, түрлі әлемдік 
фестивальден жүлдесіз келмейтін 
туындылар құрайды.

Мәселен, былтыр қазақстандық 
көркем туынды «Ұлы дала зары» 
фильмі Лондонда өткен Еуразиялық 
фильмдер фестивалінде бас жүлдені 
жеңіп алды. Фильмде ашаршылық 
кезінде қырылған қазақ халқының 
шынайы тарихи оқиғалары сурет-
теледі. Гран-при үшін Ресей, 
Арме ния және Ұлыбританиядан 
ұсы нылған фильмдер де таласқан. 
Қазақстандық өнім сарапшылар мен 
көрермендердің жоғары бағасына 
ие болды. «Фильм авторлары 100 
жылдан астам уақыт бұрын қа-
зақ халқы өткерген трагедиясын 
кейіпкерлер арқылы шынайы әрі 
шебер жеткізуге тырысқан. Бұл 
оқиғалар қазақ халқын әлі де ма-
залайтыны аңғарылып тұр» деген 
пікір білдірді қазылар алқасының 
мүшесі Натали Вонг.

Сонымен қатар өткен жылы 
мемлекеттік қолдаумен түсіріл-

ген  8 қазақстандық фильм халық-
ара лық кинофестивальдерде үздік 
ма рапаттарға ие болғанын айта 
кетейік. «Паралимпиадашы» 
филь міне Үндістанның Мумбай 
қаласында өткен Шанхай Ынты-
мақтастық Ұйымы елдерінің кино-
фестивалінде «Үздік ер адам рөлі» 
сыйлығы берілді. «Арқау өзек» 
Бакуде өткен Қорқыт ата фести-
валінде «Үздік деректі фильм» 
атанса, «Жамбыл. Жаңа дәуір» 
тарихи-көркем фильмі қазылар 
ал қасының арнайы жүлдесімен 
ма  рапатталды. «Бауырына салу» 
фи  льмінің әлемдік премьерасы 
Ис панияның Сан-Себастьян қала-
сында өткен 71-Халықаралық ки-
нофестивальдің «Жаңа режиссер-
лер» конкурстық бағдарламасына 
өтті. Сондай-ақ фильм  Австра-
лия дағы Asia Pacific Screen Awards 
Азия киносының жүлдегері болды. 
«Ағайындылар» фильмі Австралия-
да Asia Pacific Screen Awards Азия 
киносыйлығының жүлдесіне ие 
болып, XV Ташкент халықаралық 
кинофестивалінде «Үздік режис-
сер» номинациясын иеленді. «Об-
учение Адемоки» кинокартинасы 
XV Ташкент халықаралық кино-
фестивалінде қазылар алқасының 
арнайы сыйлығын алды. 

Австралияда өткен Asia Pacific 
Screen Awards азиялық беделді 
киносыйлығы жеңімпаздары қата-
рына үш қазақстандық фильм 
– Асхат Кучинчирековтің «Бауы-
рына салу», Дархан Төлегеновтің 
«Ағайынды» және Айсұлтан Се-
йітовтың «Қаш» картиналары енді. 
Айта кететін жайт, үш фильм де 
– режиссерлердің дебюттік жұ-
мыс тары. «Бауырына салу» «Үздік 
жас тар фильмі» номинациясында 
же ңіске жетсе, «Ағайынды» карти-

насында басты рөлдерді сомдаған 
Айбар Салы мен Әлішер Исмаи-
лов «Үздік жаңа қойылым» үшін 
жүлдеге ие болды. Ал «Қаш» туын-
дысы «Үздік операторлық жұмыс» 
номинациясында марапатқа ие 
болды, яғни, төл туындыларымыз 
әлемдік киноиндустрия саласы 
саң лақтарының назарынан тыс қа-
лып жатқан жоқ. Ал біздің наза-
рымыздан ше? Ақша, атақ үшін 
кино түсіріп, арзан комедияға кірі-
се салмайтын шынайы таланттарды 
бағалап жүрміз бе?

Даулы 
«Дәстүр»

Жаңа жылда прокатқа шыққан 
отандық «Дәстүр» фильмінің қо-
ғамда резонанс туғызғаны жасы-
рын емес. Режиссер Қуаныш Бейсек 
түсірген фильмде ұлттық дәстүр 
үл гілерінен бөлек дау тудырған 
тағы бір мәселе – кинокартинаның 
атауы. 

Қаншама сын айтылғанмен, да-
улы «Дәстүрге» барған көрермен-
нің қатары қалың. Статистиканы 
сөйлетсек, «Дәстүр» фильмінің 
кассалық табысы алғашқы аптаның 
өзінде бір миллиард теңгеден ас-
қан. Ал «Тикетон» билет сатып алу 
жүйесінің ресми дерегінше, аталған 
туынды прокаттың төрт күнінде 
(28-31 желтоқсан аралығы) 445 
мил лион теңге жинаған. Жарыққа 
шыққалы бері билет сатылымы 
бойынша бірінші орыннан түспеген 
туындының ерекшелігі неде? Пікір-
лерге назар аударайық. 

– Керемет фильм демеймін, 
бірақ хоррор деген жанрға толық 
жауап бере алатын фильм екен. 
Ең әуелі оны жай хоррор деп қара-

ңыздаршы, сосын діни түсінікті осы 
жанрдың құралы қылды, болды. 
Сонда сіз нақты талқылайтын шы-
найы мәселе жарқ етіп ортаға шыға 
келеді. Басты тақырып – адам хақы, 
әйел тағдыры және жемқорлық бо-
лып отыр, – дейді филолог Есбол 
Нұрахмет.

Иә, фильмде шиеленіс тудыр-
ған сәт – қыздың зорлануы. Диана 
– зорлаушының, ата-ана, қоғам ал-
дында тек жәбір көрген әлсіздіктің 
образы. Ол мәхірге сұраған еркін-
дігіне тек өлім арқылы жетеді. Тә-
уелсіз, бақытты, шынайы бола-
шақты аңсаған, өзіндей жасқа 
ғашық боп, домбыраны күмбір лет-
кен қазақ қызының образы.

– Туындыдан байқалған басты 
мәселе – қоғамда ер адамдардың 
қызға сексуалды объект ретінде 
қарауы. Қыз балаға  тыйымды көп 
айтамыз, ал ер балаға ше? Мектеп-
те, жұмыста, қоғамдық ортада, ав-
тобуста қызға харассмент жасалып 
жатқанын байқаймыз. Ер адамның 
қызға тимек түгілі «сен бүгін тар-
тымды, ерекше сұлу болып тұр-
сың» деген сөзінің өзі жеке шека-
раны бұзу. Бірақ қоғамда мұндай 
әрекеттерге жол беріледі және оған 
қыз кінәлі болады. Күйеуі ұрса, 
оған өзі кінәлі. Фильмде де соны 
көрсеткен. Егер бүкіл ауыл бо-
лып бар кінәні қызға артпағанда, 
зорлағанды жазаға тартуды талап 
еткенде, Диананың әке-шешесі оны 
тұрмысқа бермес еді, – дейді фильм 
туралы пікірін бөліскен психолог 
Ақдидар Әуез. 

Қазақша 
контентке 

ашпыз
Жыл басында Мәдениет және 

ақпарат министрі Аида Балаева 
«Қазақфильм» киностудиясы мен 
отандық киноиндустрия мәселелері 
туралы сөз қозғаған болатын. Ол 
кино туралы заңға түзетулер енгізу 
арқылы киностудияға фильмдер 
түсіру, фестивальдер ұйымдастыру, 
дубляж жасау құқығын және басқа 
да жаңа мүмкіндіктерді заңды 
түрде бекіту керектігін атап өтті. 
Аталған мәселелердің ішіндегі 
маңыздысы – қазақтілді контенттің 
санын да, сапасын да арттыру.

Қазақтардың қазақша контент-
ке шөлдегенін мойындау керек. 
Оның бір ғана дәлелі – «Хабар» 
арнасының тапсырысымен тү-
сі   рі ліп, әр сериясы миллиондап 
қа   ралым жинаған «Келінжан» 
те  ле  хикаясы. Тіпті, 25 сериядан тұ-
ратын алғашқы маусымы аяқтал-
ғаннан кейін екінші, үшінші, көп тің 
сұранысына орай төртінші маусы-
мы да түсірілген болатын. Қазір 
көрермен бесінші маусымның да 
түсірілгенін қалайтындарын, әр се-
рияны асыға күтетіндерін жарыса 
жазуда. Сериалдың құдіреті неде? 
Шынайы, шұбарланбаған қазақ 
тілінде.

Сериалдың продюсері, сцена-
рист, «Жыл патриоты» атанған 
Гүлнұр Мамасарипова: «Ұлттық 
идеология тек тілге, мәдениетке, 
салт-дәстүрге ғана байланысты 
дүние емес. Сол ұлтқа, мемлекетке 
зиянын тигізбейтін нәрсенің бәрі 
де идеологияның көрінісі сынды, 
яғни, оны жасаушы – біз бен сіз, 
әрқайсысымыз. Әр адам өзінің сү-
йікті ісімен айналысып, өз саласын 
дамыта алса, идеология жұмыс 
істеп жатыр деген сөз. Өзім әр жо-
баны бастар кезде «Бұл туындымен 
қазаққа, өзімнің ұрпағыма не бере 
аламын? Қазақ екенін есіне түсіріп, 
жанын қозғай аламын ба?» деп 
ойлаймын. Сондықтан алдымнан 
өт кен жобалардың барлығы қазақ 
тілінде түсіріледі», – дейді.

Ойлап қарасақ, қазір адам-
дардың, көрерменнің назарына сау-
да жүріп жатыр. Кім өз көрерменін 
табады, кім көрерменді ұстап 
қалады – қаржы да, идеологиялық 
мықты қару да соның қолында. 
Ал өзіміздің өнімді қазақтан басқа 
кім қолдайды? Өз қолдаушысын 
тапқысы келетін кино мамандары 
көрерменінің талғамы мен талабын 
да ескере жүрсе екен. 

Белгілі ұстаз, биология 
ғы  лымдарының кандидаты, 
Қа  зақстан Республикасының 
«Құрмет белгісі» орденінің, 
«Ерен еңбегі үшін» медалінің 
иегері Алма Ақдәулетова 91 
жасқа қараған шағында дү-
ниеден озды. 

Алма Танабайқызы 1933 
жыл дың 8 наурызында Алма-
ты қаласында дүниеге келген. 

1950 жылы Н.В.Гоголь 
атындағы Қызылорда пе да го-
гикалық инсти тутының «Жа-
ратылыстану» факультетіне 
оқуға түсіп, 1954 жылы алғаш 
еңбек жолын өзі оқыған Қы-
зылорда педагогикалық 
инс ти тутында «Зоология» 
ка фед  расы ның ас систент-оқы-
ту шысы және №112 орта мек-
тепте биология пәнінің мұғалімі болудан бастады. 1956-1969 жылдары 
инс титуттың оқытушысы, аға оқытушысы болды.

1969 жылдан Қызылорда облыстық партия комитетінің ғылым 
және білім бөлімінің меңгерушісі, 1973-1978 жылдары облыстық Кеңес 
атқару Комитетінің жауапты хатшысы, 1978-1988 жылдары Комитет 
төрағасының орынбасары қызметтерін абыроймен атқарды.  

Алма Танабайқызының өмірі,  еңбек жолы, жеткен жетістіктері – 
ізінен ерген жас ұрпаққа өнеге. Жоғары білім беру, ғылым саласындағы 
дара жолы айшықты. Облыстық партия,  атқару комитеті, облыстық 
кеңес депутаты, әйелдер қоғамының төрайымы болған кезде үздіксіз 
кемелдікке ұмтылып, бойындағы жалынын, арман тілегі мен білімін 
Сыр жұртшылығының дамуы жолына арнады. Қай қызметте болмасын 
абыройлы, елге сыйлы, халыққа қамқор бола білді.

Елге жасаған өлшеусіз еңбегі мемлекет тарапынан лайықты 
бағаланып Қазақстан Республикасының «Құрмет белгісі» орденімен, 
«Ерен еңбегі үшін» медалімен, Қазақ ССР Жоғарғы Кеңесінің Құрмет 
грамотасымен, ҚР Президентінің «Алғыс хатымен» және басқа да 
көптеген медальдармен марапатталды.

Қызылорда облысының Құрметті азаматы атанды.
Барлық қажыр-қайратын, күш-жігерін облыстың әлеуметтік 

саласының дамуына арнаған Алма Танабайқызының есімі аймақ тари-
хында қалатыны сөзсіз. 

Болмысы биік, парасатты ұстаздың жарқын бейнесі халқының жа-
дында мәңгі сақталады.

Облыс әкімдігі, облыстық мәслихат,
облыстық Қоғамдық кеңесі,

облыстық Ардагерлер кеңесі

Алма АҚДӘУЛЕТОВА
Мемлекет және қоғам 

қайраткері, ҚР «Құрмет бел-
гісі» орденінің, «Ерен еңбегі 
үшін» медалінің иегері Алма 
Ақдәулетова 91 жасқа қараған 
шағында дүниеден озды. 

Еңбек жолын өзі оқыған 
Қызылорда педагогикалық ин-
ститутында оқытушылықтан 
бастаған Алма Танабайқызы 
1969 жылы Қызылорда об-
лыстық партия комитетінің 
ғылым және білім бөлімінің 
меңгерушісі, 1973 жылы об-
лыстық Кеңес атқару Ко-
митетінің жауапты хатшысы, 
1978-1988 жылдары облыстық 
Кеңес атқару комитеті тө-
рағасының орынбасары қыз-
меттерін абыроймен атқарды. 

Ұзақ жылғы еңбегінің 
нә тижесінде Қазақ ССР Жоғарғы Кеңесі Құрмет грамотасымен, ҚР 
Президентінің «Алғыс хатымен», көптеген медальмен марапатталып, 
Қызылорда облысының «Құрметті азаматы» атанды.

Алма Танабайқызының өнегелі өмір жолы, жарқын бейнесі жер-
лестерінің жадында мәңгі сақталады.

Қызылорда қаласының әкімдігі, қалалық мәслихат, 
қалалық Ардагерлер кеңесі және 

«Аманат» партиясының қалалық филиалы 

ҚАЗАНАМА

1-бет 

Азаматтық істердің қаралуы 
алдыңғы жылдармен са лыстыр-
ғанда тең деңгейде орын да лып 
отыр. Атап айтар бол сақ, 2023 
жылдың 12 айында Қы зылорда 
облысының кәмелетке тол ма-
ғандардың істері жөніндегі маман-
дандырылған ауданаралық со-
тына 8 азаматтық іс және 1544 
талап қою арызы түскен. Осы 
есепті мерзімде 1101 азаматтық іс 
өндірістен аяқталды. Сондай-ақ 
шешім шығару арқылы қаралған 
істер саны 465-ті құраған.

– Заңды күшіне енген соттың 
шешімі міндетті түрде орында луы 
тиіс. Себебі, сот шешімі орын-
далуымен құнды. Сотта қаралатын 
істер әртүрлі болғандықтан, олар-
дың шешілу жағдайлары да түрлі 
болып келеді. Мәселен, Тас бөгет 
кенті аумағында неке-отбасы қа-
тынастары саласындағы даулар, 

әке лікті анықтау және алимент 
өн діру, ата-ана құқығынан айы-
ру, баланың тұрғылықты же рін 
анықтау, девиантты мінез-құ лық-
ты балаларға арналған мек теп-
интернатына жолдау секілді жұ-
мыстар атқарылды. Сонымен 
қа тар өткен жылдың 12 айын да 
қылмыстық істер де қаралып, ше-
шім шығарылды. Әкімшілік құ-
қық бұзушылық туралы 210 іс 
түсіп, оның ішінде 198 адамға 
қа тысты қаулы қабылданды. Құ-
қық бұзушылықтың және отба сы 
кикілжіңдердің алдын алу мақ-
сатында түсіндірме жұмыстары 
жүргізілуде. Бұл мақсаттағы жұ-
мыстар жалғасын таба бермек, 
– дейді Қызылорда облысының 
кәмелетке толмағандардың істері 
жөніндегі мамандандырылған ау-
данаралық сотының төрағасы.

Қызылорда облысының кәмелетке толмағандардың 
істері жөніндегі мамандандырылған ауданаралық соты 

өткен жылдың қорытындысы бойынша жиын өткізді. 
Сот төрағасы Асхат Сабыров өткен жылы атқарылған 

жұмыстар туралы айтып берді.

Тұрар БЕКМЫРЗАЕВ,
«Сыр бойы»Sb

СОТ – ҚОҒАМНЫҢ 

КӘСІП ПЕ, ӨНЕР МЕ?
КИНО

Коллаж Г.ӨТЕШОВА

Сан сала

БАС ДИРЕКТОРДЫҢ МІНДЕТІН АТҚАРУШЫ
Марат АРАЛБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Қызылорда облыстық «Сыр бойы» газеті 
ҚР СТ ISO 9001-2016 (ISO 9001:2015) 
«Сапа менеджменті жүйелері» талаптарына 
сәйкес KZ.4310318.07.03.01178 нөмірімен 
сертификатталған. Авторларға қаламақы тапсы-
рыс  бойынша төленеді, қолжазба өңделеді және 
 қайтарыл майды. Жариялымдар газеттің 
түпкілікті көзқарасын білдірмейді. 
«АҚ» - ақылы қызмет. 
Жарнама мазмұнына жарнама беруші жауапты.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

№12 (20686) 23 қаңтар, сейсенбі  2024 жыл

Көркем шығармаларда батырлардың 
сенімді серігі астындағы тұлпары 
болған. Алпамыстың арғымағы – 
Байшұбар, Қобыландының арғымағы 
– Тайбурыл, Ер Тарғынның арғымағы 
– Тарлан. Төремұрат жыраудың да бала 
кезінен арманы осындай бір ат болатын. 
Жасөспірім кезінде сол ұлы батырлар-
ша арғымаққа мініп, батырларға ұқсап 
қару-жарақ асынып атпен жүруді ар-
ман ететін. Көктен тілегені, жерден та-
былып арманы орындалды. Төремұрат 
қара жорғалы болды, бұл жорғаны ағасы 
Жанқожа сыйлаған болатын. Қара жорға 
Сыр бойының ханы Жанғазыныкі еді. 
Ханды сатқындығы үшін ұстап қамаған 
кезде оның мал-мүлкі халықтың та-
лауына салынды, билер көп олжаға 
батты. Қалған малы ауылдағы жарлы-
жақыбайларға бөліп берілді. 

Жанқожа батыр олжа алудан бас 
тартып билерге: «Анау қара арғымақ 
жорғаны Төремұратқа мінгіземін, неше 
жылдан бері қасымда жүріп, еңбегі 
сіңді» деді. Төремұрат жырауды бала-
сындай жақын тартатын батыр көптің 
көзінше шақырып алып: «бір басың екеу 
болсын, ер қанаты – ат» деп осы қара 
жорғаны сыйлаған. Қырыққа жақындап 
қалған жырау бір жағы жорықта жүріп, 
одан қалды серіліктен босамай, әлі отау 
көтермеген еді. Батырдың айтқаны 
келіп, көп ұзамай бір басы екеу болды. 
Қара жорғаны адамша қастерлеп, басқа 
адамды қасына жолатпай өзі бақты.

Түркімендер ығысып Маңғыстау 
жаққа келіп қоныстана бастаған кез 
еді. Қуғын-сүргінді көп көрген қазақ 
оларды аяп, Маңғыстау маңына қоныс 
тебуіне қарсы болған жоқ. Жылдар өте 
келе түркімендер күш алып, бос жатқан 
құнарлы жерлерге еркін орналасып, 
қарулы барымташылары алыс-жақын 
жерлердің малын қуып кетіп, мазаны 
кетіре бастады. Басынған түркімендер 
тіпті анда-санда Сыр бойына дейін 
келіп, малын барымталап кетіп те жүрді.

Шілде айы, аспанда шөкімдей 
бұлт жоқ, күн аптап ыстық. Ауылдың 
күнбатыс жағында, көз ұшында тұсаулы 
аттар басын көктен көтермей жайылып 
жүр. Төремұрат көлеңкеде ұйықтап жа-
тыр, әйелі үй маңында түскі ас дайындап 
әлек. Шала жанған отты үрлеп, ошақпен 
алысып жатқан ол кенет, алыстан шау-
ып келе жатқан жалғыз аттыны көріп 
елең ете қалды. Қашқын ба, қуғыншы 
ма, ұшыртуы жаман, қолы ербең-ербең 
етеді. Аттылы жақындаған кезде: 

– Жау шапты, жау! – деген дау-
ысы естілді. Атынан қарғып түскен 
жылқышы:

– Төке! Төке, ауыл малына жау 
шапты, ішінде қара жорға да бар, – де-
ген кезде Төремұрат жатқан орнынан 
атып тұрды. Қасқаның амандасуға да 
әлі келмей, «жау шапты» дей берді. 
Төремұрат жалаңаяқ, жалаңбас, дамбал-
шаң жылқышының атына қарғып мініп, 
қамшы басты. «Қаруыңды ал» дегенін 
естіген жоқ. Астындағы ат жарамды 
екен, бауырын жазып, шабысын үдетіп 
келеді. Едәуір ұзап кеткеннен кейін ба-
рып, қаруын алмағаны есіне түсіп, «қап» 
деді. «Не болса да, бара көрермін» деп 
тоқтамастан шаба береді. Ол ұрылардың 
көпке ұзамайтынын білді, екі төбе 
асқаннан кейін шаң көрінді.

Ал енді ұрыларға келсек, бұлар 
көрші түркімендер еді. Ауылға шаппай, 
тек ауыл маңында жүрген малды ұрлап 
келе жатыр екен. Барымта басшысы 
«қуғыншы көрінбей ме?» деп, анда-сан-
да артына қарайлап қояды. Ол көңілді, 
себебі жолдастары жаңа ғана қосылған 
үйірден мына қара жорғаны ұстап 
әкеліп, өзіне сыйлап жетегіне байлаған. 
Жорға өте сүйкімді екен, бұған ұнады. 
Ойға беріліп кеткен барымта басшы-
сы артына қараса, көз ұшында өздеріне 
қарай шауып келе жатқан бір жалғыз 
аттыны көрді. Жұлдыздай ағып келеді 
екен. Ол қасындағы достарына:

– Тоқтаңдар, мына қазақ не бол-

са да тегін адам емес, жанынан безген 
біреу шығар, әйтпесе жалғыз адам мал 
соңынан қуа ма? Кім де болса күтіп 
алайық, сақадай сай тұрыңдар! – деп, өзі 
аттыға қарсы аяңдай берді. Түркіменнің 
астындағы аты есік пен төрдей торы 
ат, палуан денелі, түсі суық, иығында 
пілтелі мылтық, қолында он екі өрмелі 
қамшысы тағы бар.

Төремұрат жақын қалғанда атының 
басын тежеді, екеуі қарама-қарсы келіп 
тоқтады. Сол кезде қалған түркімендер 
де жақын келді. Төремұрат – жалғыз, 
түрікмендер – оншақты. Көп кідірмей 
сөзді Төремұрат бастады:

– Ау, ағайындар! Түріміз де, дініміз 
де, түбіміз де бір ағайынбыз! Қазақта 
«мал ашуы – жан ашуы» деген мақал 
бар, қалған малда шаруам жоқ, ана 
жетегіңдегі қара жорғаны тастап кет, – 
деді. Сонда түркімен:

– Мен бір қазақтан қорқып, қара 
жорғаны тастап кете алмаймын. Ер-
тең мына достарым «бір қазақтан 
қор қып, біздің басымызды оққа бай-
лап әкеліп берген жорғаны қайдағы 
біреуге жетектетіп жібердің» деп ай-
тады. Сондықтан жайдан-жай қолыңа 
ұстата салмаймын. Жалғыз келуіңе 
қарағанда, тегін адам емес сияқтысың. 
Неге тұрасың, соны айт, болмаса аман 
тұрғаныңда үйіңе қайт! – деді.

Төремұрат ойланып қалды. 
Бос қайтса елден ұят, жекпе-жекке 
шақырайын десе қолында қару жоқ. Сол 
кезде түркімен:

– Әй, қазақ, қолыңда қаруың жоқ, 
құрқол сен маған не істейсің? Сен былай 
қыл, екеуміз де аттан түсіп күресейік, 
кім жеңеді, қара жорғаны сол алады. Сен 
жеңілсең де, бізден қорықпай жалғыз 
келгенің үшін бір жылқы жетектетіп 
жіберемін деді. Төремұрат ойланбастан 
аттан қарғып түсті. Айнала төңірек ай-
надай жазық. Маңайда бұлардан басқа 
жан жоқ. Түркімен үстіндегі киімдерін 
шешіп, жеңілденіп алды. Екеуі бір-
біріне аш қасқырдай ырылдасып қарсы 
ұмтылды, алысып-жұлысып біраз жүрді. 
Екеуі де өзді-өзі берілмеске жанталасты. 
Бар күшін, бар тәсілін салып, алысып 
жатыр. Бұларды қоршаған түрікмендер 
өздерінің басшыларының күшіне сеніп, 
оны қоштап айқайлап қояды. Екеуінің 
де ақ тер, көк тері шықты, айдалада шаң 
бұрқ-бұрқ етеді. Жеңіске бас тіккен екеуі 
тіктесіп, шайнасқан жыртқыш аңдарша 
ырылдасты. Түрікменнің әлі еркін 
келмеді. Төремұраттың жай қазақ емес 
екеніне енді көзі жетті, оның күшінің 
өзінен басым екенін білді.

Түрікмен де еңгезердей неме еді, 
Төремұраттың денесі бала тәрізді ғана 
болып көрінеді. Жалпақ алақанды, 
сіңірлі қолдары темірдей тиеді. 
Төремұрат қара жорғаның кісінеген 
дауысын есітті, сол кезде ышқынып, 
шапшаң қимылдап, бар күшін шақырып, 
бір қолымен түрікменнің белінен ұстап, 
екінші қолын босатып түрікменді иыққа 
мінгізіп алып, үйіріп-үйіріп алып жерге 
соқты, шаң бұрқ ете қалды.

Достары басшыларының жеңілгенін 
біліп, қоршап, Төремұратқа жақындай 
бастады. Төремұрат «неге жалғыз 
келдім, қапыда кеттім-ау!» деп күрсінді, 
жарық дүниеден күдер үзді. Сол кезде 
барымташылардың басшысы жатқан 
жерінен атып тұрып:

– Тимеңдер, мен айтқан уәдемде 
тұрамын! Мен талайды көріп едім, маған 
қарағанда күшің басым екен, – деп, өзі 
барып жорғаны шешіп берді.

Төремұрат жорғаны жетекке алып, 
ауылға беттеді, келе жатып ішінен: 
«апырай, тіктесіп алысқанда бір кісіге 
әлің келгені қандай жақсы!» деді.

Осы оқиғадан кейін қара жорғаны 
үйірге қоспай, есік алдына тұсап немесе 
көгалды жерге арқандап қоятын болды, 
қара жорғаны көзінен таса қылмады.

Әлімжан ҚИЯС.
Қазалы ауданы

Қара 
жорғаның 
хикаясы

Жыл жылжыған сайын 
мәдениет майданындағы 

тартыс қызып барады. 
Саф өнердің саңлақтарын 

анықтайтын уақыт пен 
көрерменнің риясыз көңілі 

ғана. Сөзіміздің дәлелі 
өткен аптада облыстық 

симфония оркестрінің 
«Симфония сазы» атты 

кезекті концерті өткен 
болатын.

Күзде Қызылорда облысы-
ның 85 жылдық мерейтойы 
ая  сында аймақ басшысының 
ті келей қолдауымен тұңғыш 
рет облыстық филармония жа-
ны нан симфония оркестрі құ-
рылғаны көпке мәлім. Мерей-
той аясында алғаш рет концерт 
берген оркестрдің көркемдік 
же текшісі және бас дирижері 
– Қазақстанның еңбек сіңірген 
қайраткері, профессор Мүсілім 
Әмзе.  Ал оркестр құрамына 
ішек ті, үрмелі және ұрмалы ас-
паптар бойынша 30 кәсіби музы-
кант қабылданып, ұжым 50-ден 
аса маманнан жасақталған. 

– Облыс тарихындағы ал-
ғашқы симфония оркестрінің 
бү гін төртінші концерті өтуде. 
Бұған дейін Астана қаласында 
өткен Сыр өңірінің мәдениет 
күндерінде өнер көр сеттік. Жа-
қын арада ашылуы өте тін «Өнер 

орталығының» тұ саукесер кеші-
не қызу дайындықтамыз. Биыл 
мәдениет саласына қолдау жо -
ғары. Оркестрге қа жетті аспап-
тардың барлығы жаңадан сатып 
алынды. Оның ішінде ішекті, 
ұрмалы, үрмелі аспаптар бар. 
Музыканттарға ар налған сах-
налық киімдер де қам тылуда. 

Сонымен бірге «Өнер орта-
лығында» концерттер ұйым-
дас тырудан бөлек биыл көрші 
об лыстармен тығыз байланыс 
орнатып, гастрольдік сапарға 
шы ғу жоспарымызда бар, – дейді 
бас дирижер Мүсілім Әмзе.  

Ал жыл бойы атқарылған 
жүйелі жұмыстарды өңірлік ком-

муникациялар қызметінің ұйым-
дастыруымен өткен көшпелі 
брифингте облыстық мәдениет, 
архивтер және құжаттама бас-
қармасының басшысы Мира 
Қазбекова баяндады.

– Былтыр Сыр мәдениетінің 
тарихында алтын әріппен жа-
зылатын айтулы оқиғалар көп 
болды. Аймақ басшысының қол-
дауымен бірнеше мәдени нысан 
ашылып, ел игілігіне берілді. 
Тағы бір айтулы жаңалық Арқа 
төрінде Астана қаласының 25 
жылдығы мен Қызылорда об-
лы  сының 85 жылдығына ар нал-
ған Сыр өлкесінің өнер күн дері 
жоғары деңгейде өтті. Биыл да 

мәдениет мәртебесін асқақ та та-
тын айшықты шаралар мен бір-
қатар бастама жалғасын табады. 
Жеті ауданда типтік үлгідегі 
«Руханият» орталықтары салы-
нады және елді мекендерде мә-
дени-спорттық кешендердің жо-
басы әзірленуде. Әйтеке бидің 
380 жылдығына арналған «Әділ 
сөздің алдаспаны» атты тұңғыш 
республикалық командалық ай-
тыс та биыл Сыр өңірінде өткі-
зіледі.

 Сонымен қатар сәуір айында 
Алматы қаласында Қызылорда 
облысының өнер күндері өтеді 
деп жоспарлануда. «Тұран» об-
лыстық рухани-мәдени, шығар-

машылық фестивалі және ком-
позитор, Қазақстанның еңбек 
сі  ңірген қайраткері Рамазан 
Тай  мановтың шығармашы лы ғы-
на арналған «Сыр Ана» респуб-
ликалық әншілер конкурсы бас-
талады. Сондай-ақ Байқоңыр 
қа ласында мемлекеттік және 
ұлттық мерекелерді өткізу жос-
парымызда бар. Бұдан бөлек, 
Қазақстанның еңбек сіңірген 
артисі Мәдина Ералиеваның 70 
жылдығына арналған «Ақбаян» 
республикалық әншілер конкур-
сы ұйымдастырылады, – деді 
М.Қазбекова.

Айта кету керек, өткен жыл 
Сыр өнері үшін ерекше жа-
ңалықтармен есте қалды. Атал-
ған шаралардан бөлек алғаш рет 
композитор, Қазақстанның ең бек 
сіңірген қайраткері Кеңес Дүй-
секеев атындағы «Туған жер» І 
халықаралық әншілер конкурсы, 
ұлт руханиятының көрнекті өкілі, 
мемлекет және қоғам қайраткері 
Темірбек Жүргеновтің 125 жыл-
дығына арналған «Ұлт рухания-
ты және Темірбек Жүргенов 
мұ расы: жасампаздығы мен 
зерт   телу кеңістігі» тақыры бын -
да халықаралық ғылыми тә жі -
ри белік конференция, түр кі-
тілдес елдердің «Қорқыт және 
Ұлы дала сазы» атты халық ара-
лық фольклорлық-өнер фести-
валі былтыр алтыншы рет өт кі-
зілді. Фестивальге 6 елден және 
елімізден 200-ге жуық өнер-
паз қатысты. Биыл да Сыр мә-
дениетіне маңыз беріліп, түрлі 
тың жаңалықтарымен қуантады 
деген ойдамыз.

Халықаралық байқауға ше-
тел және еліміздің мектептерінде 
қызмет атқаратын педагогтер қа-
тысты. Ұстаздар матема тика лық 
есептерді шығарып, әдісте ме лік 
шеберлігін шыңдады. Қы зыл ор-
далық мұғалім аталған олим пиа-
даға жыл сайын қатысып, білім 
мен біліктілік деңгейінің жоғары 
екенін дәлелдеп жүр. 

– Жалпы математиканың 
нақ  ты ғылымдар саласында ала-
тын орны ерекше. Оны ғылым-
дардың іргетасы деп бағалайды. 
Ғылымның бұл саласынсыз фи-
зика, химия, биологияны елесте-
ту мүмкін емес. Ол кез келген 
ғылымға жан бітіріп, бойына қан 
жүгіртеді. Математикалық есеп-
теудің арқасында технология 
қа рыштап дамып келеді. Адам 
ба ласы қауіпсіз үйлер салуға 
қол жеткізді. Ғырышты зерттеу-
ге мүмкіндік алды. Математика 
адам ның жалпылау, анализ жа-
сау, заңдылықты анықтау, тез ой-
лау, шешім қабылдау, жоспарлау, 
абстракты ойлау қабілетін және 
логикасын, интелектін дамытады, 
– дейді Сәбит.

Ол Жаңақорған ауданы Кеңес 
ауылындағы №239 орта мектепті 
бітірген. Астана қаласындағы 
Л.Гу милев атындағы Еуразия 
ұлт тық университетінде білім ал-
ған. Алты жылдан бері педагоги-
ка саласында жемісті еңбек етіп 
келеді. Былтыр аталған байқауда 
бірінші орын алса, А.Жұмаділдаев 

атындағы халықаралық байқауда 
екінші орыннан көрінді. Одан бас-
қа да байқауларда жеңімпаз жә не 
жүлдегерлер сапынан табыл ды.

– Анам – математика пәнінің 
мұғалімі, өте шығармашыл адам. 
Үйде математика туралы кітап-
тардың саны басым. Алғашқыда 
олардың суретін қарайтын едім, 
кейіннен ішіндегі есептерін 
шығаруға әуестігім арта түсті. 
Осы лайша сыныпта алдыңғы қа-
тардан көріндім. Бұл менің ма-
тематика ғылымына деген қы-
зығушылығымды оята түсті. 
Ма тематика химия, физика се-
кілді жаратылыстану пәндеріне 
орасан зор пайдасын тигізеді. 
Тіпті оның қазақ тілі пәніне де 
әсері бар деп ойлаймын. Мәселен, 
ол сөздің, сөйлемнің құрылымы, 
фонетикалық талдаулар секілді 
талаптарға қатысты. Рас, қазір 
оқушылар арасында математи-
ка қиын пән деп бағаланады. 
Олардың қызығушылығын арт-
тыруға мән беремін. Адам біл-
мей тінінен қорқады, жек көреді. 
Сол себепті есептің оңай екенін 
оны шығару, қолынан келетінін, 
өмірдегі қол данысын көрсету 
арқылы қызық тырамын, – дейді 
ол.

Оның айтуынша, әлемде тех-
нологиясы дамыған елдерде ма-
тематикаға ерекше мән береді. 
Сол арқылы өркениет шыңына 
шығып келеді. 

Қыс мезгілінде халықтың көпшілігі 
аң-құс пен балық аулауды кәсіп 
қылады. Біздің өңірде күн жылы 

болғандықтан мұз қалың қата 
қоймайды. Сондықтан сақтық ша-

раларына мығым болған абзал. 
Тұрғындардың қауіпсіздік шаралары-
на мән бермей,  салғырттық танытуы 

салдарынан оқыс оқиғалар орын алып 
жатады. 

Осыған байланысты төтенше жағдайлар де-
партаментінің қызметкерлері күнделікті адам 
көп шоғырланатын орындарда дауыс ұл ғайт-
қыштар арқылы және балық аулау шыларға 
арналған дүкендерде жадынамалар таратып, 
тұрақты түрде түсіндірме жұмыстарын жүргізіп 
келеді.  

– Бұл өзекті мәселе қауіпсіздік шарала-
рын ширата түсу қажеттігін көрсетіп отыр. 
Қа уіпсіздік қашан да маңызды. Жыл басы-
нан бері аймақтағы су айдындарында мұз 
үстіндегі қауіпсіздікті сақтау бойынша  рейдтер 
ұйымдастырылды. Жадынама таратылып, оған 

қызметкерлер мен  еріктілер жұмылдырылды. 
Белгіленбеген аумақта суға түсуге қатаң тыйым 
салынады. Мұз үстінде топталып жүруге не-
месе от жағуға болмайды. Осыған байланысты 
тұрғындарды ережелерді естен шығармауға 
шақырамыз, – дейді облыстық ТЖД азаматтық 
қорғаныс басқармасының бастығы Жандос 
Жүгінісов.

Қауіп қайдан демеңіз, оның бір аты – өрт. 
Апат айтып келмейді. Қыс мезгіліндегі өрт 
қауіпсіздігін сақтаудың да маңызы зор. Жауап-
тылардың айтуынша, өрт оқиғаларының басым 
бөлігі тұрғын үй секторында орын алады. Оған 
себеп − жылу беру маусымында электр, газ бал-
лон жабдықтарын және газ пештерін дұрыс пай-
даланбау.  

–Жылу беру маусымы басталғалы облыс 
көлемінде  жеке тұрғын үйлерге тексеру жүр-
гізіліп, кездесулер ұйымдастырылды. Өрт 
оқи ғасы көбіне электр жабдықтарынан және 
тұр мыстық газ құрылғыларын дұрыс пайдалан-
баудан болатыны анықталған, – деді облыстық 
ТЖД мемлекеттік өрт бақылау басқармасының 
басшысы Асхат Оразбеков.

Салғырттық адамның түрлі келеңсіз 
жағдайға ұшырауына алып келеді. Сондықтан 
қауіпсіздік шараларын басты назарда ұстаған 
дұрыс. 

Сахнада – «Симфония сазы»

Дина МӘДЕЛХАНҚЫЗЫ,
«Сыр бойы»Sb

Қызылорда 
қаласындағы На-

зарбаев Зияткерлік 
мектебінің мұғалімі 

Сәбит Баймен 
«IMPACT Olimpiad» 
халықаралық ашық 

шығармашылық 
байқауынан екінші 

орын иеленді. Онда 
математика, физика 
және информатика 
мұғалімдері сынға 

түскен еді. 

Әділжан ҮМБЕТ,
«Сыр бойы»Sb

ОТ ПЕН СУДЫҢ ҚАУПІНЕН САҚТАН

Тұрар БЕКМЫРЗАЕВ,
«Сыр бойы»Sb

Байқоңырлық биші Дильназ Есенбаева – 
№273 орта мектептің 11 сынып оқушысы. Биік 
белестерді бағындырып жүрген өнерлі жас 
жақында ғана Алматы қаласында өткен «Ұлы 
Дала жастары – 2024» VI республикалық жас хо-
реографтар байқауынан жүлдемен оралды.

Бұған дейін де түрлі сайыстарда жүлделерге 
ие болып жүрген өреннің өнерге келу жолы 
көркем гимнастикадан басталған. Осы кезден ба-
стап биге, өнерге деген қызығушылығы ашылған. 
Мектеп табалдырығын аттағаннан бастап, өзін 
жан-жақты дамытуға әпкесі үлкен үлес қосыпты. 

Дильназ Байқоңыр қаласындағы В.Комаров 
атындағы балалар мен жасөспірімдер шығар-
машылығын дамыту орталығында «Сыр гүлі» 
тобында 9 жыл биге қатысқан. Қазіргі таңда 
«Элеганс» тобында дайындалуда. Талабы таудай 
талантты жастың жетістікке жетуіне ұстазы Аида 
Нұрданқызының үлесі мол.

Мектеп бітірген соң Т. Жүргенов атындағы 
Қазақ ұлттық өнер академиясына оқуға түс-
сем дейді. Болашақта еліміздің эстрада жұл-
дыздарымен бірге үлкен іс-шаралар ұйым-
дастырып, Қазақстан мен Азияға танымал би 
мектебін ашқысы келеді.

Мөлдір САҒЫНБАЕВА,
Қорқыт ата атындағы Қызылорда

 университетінің 4-курс студенті

Өнер жолындағы өрен


